
Der barê Nivîskaran de

Prof. Dr. Ayşe Betül Çelik, di sala 2002yan de li Zanîngeha 
Binghamtonê doktoraya Zanista Siyasetê wergirtiye. Niha li 
Zanîngeha Sabanciyê di warê zanista siyasetê û çareseriya pevçû-
nan de dersan dibêje û teza xwe ya doktorayê li ser komeleyên 
hembajarîtiyê yên kurdan ên li Stenbolê nivîsiye. Di sala 2009an 
de li Zanîngeha Americanê (DYA) û di sala 2013an de li Zanîngeha 
Sydneyê (Awistralya) mamosteya mêvan bûye. Qadên wê yên xebatê 
ev in: çareseriya pevçûnan, pirsgirêka kurd, koça neçar, avakirina 
civaka sivîl û aştiyê, cemserbendî (polarîzasyon) û mitabeqata ci-
vakî, zayenda civakî û rêbazên avakirina aştiyê. Kitêbeke nivîskar-
hevpar a bi navê “Zorunlu Göç” ile Yüzleşmek: Türkiye’de Yerinden 
Edilme Sonrası Vatandaşlığın İnşası [Rûbirûbûna li gel “Koça Neçar”: 
Avakirina Hemwelatîbûnê Piştî Jicihkirinê li Tirkiyeyê] ku behsa 
koça neçar dike ku di salên 90î de li Tirkiyeyê çêbûn û kitêbeke 
wê ya bi navê Türkiye’de ve Dünyada Barış Süreçleri: Anlamak ve 
Canlandırmak [Pêvajoyên Aştiyê li Tirkiye û Cîhanê: Famkirin û 
Zindîkirin] vedikole ka pêvajoyên aştiyê çawa hatine zindîkirin. Prof. 
Çelikê ji bo partiyên siyasî û saziyên civaka sîvîl yên curbicur di mi-
jara çareseriya pevçûnan û pêvajoyên aştiyê de şêwirmendî kiriye. 
Pêşengiya Koma Tirkiyeyê ya Tora Navbeynkarên Jin ên Akdenîzê 
dike û bi awayekî çalak wek şêwirmend û perwerdekar di projeyan 
de peywirê digire.

Prof. Dr. Evren Balta, mamosteya Zanîngeha Özyeğinê ye û seroka 
beşa têkiliyên navneteweyî ye. Doktoraya xwe li ser zanista siya-
setê ji CUNY- The Graduate Centerê û lîsansên xwe yên bilind li 
ser têkiliyên navneteweyî ji Zanîngeha Columbiayê û li ser civak-
nasiyê jî ji ODTÜyê wergirtine; lîsansa xwe jî li ser têkiliyên nav-
neteweyî ji Peymangeha Zanyariyên Siyasî ya Zanîngeha Ankarayê 
wergirtiye. Xebatên wê zêdetir li ser siyaseta berawirdkarî, şîdeta 
siyasî, asayiş, polîtîkaya derve, hemwelatîbûn û siyaseta trans-
nasyonel in. Tevî gotarên wê yên ku di kovarên curbicur de hatine 
belavkirin, berhevokên wê yên bi navê Türkiye’de Devlet, Ordu ve 

Güvenlik Siyaseti [Siyaseta Dewlet, Artêş û Asayişê li Tirkiyeyê] (Li 
gel İsmet Akça, Weşanaên Zanîngeha İstanbul Bilgi, 2010); Küresel 
Siyasete Giriş: Uluslararası İlişkilerde Kavramlar, Teoriler, Süreçler 
[Destpêkek bo Siyaseta Gerdûnî: Têgeh, Teorî û Pêvajo di Têkiliyên 
Navneteweyî de] (Weşanên İletişim, 2014); Kuşku ile Komşuluk: 
Türkiye ve Rusya İlişkilerinde Değişen Dinamikler [Cîrantiya tevî 
Gumanê: Dînamîkên Guherbar di Têkiliyên Tirkiye û Rûsyayê de] (Li 
gel Gencer Özcan û Burç Beşgül, Weşanên İletişim, 2017) û kitêbên 
wê yên bi navê Küresel Güvenlik Kompleksi: Uluslararası Siyaset 
ve Güvenlik [Kompleksa Asayişa Gerdûnî: Siyaseta Navneteweyî û 
Asayiş] (Weşanên İletişim, 2012); Tedirginlik Çağı: Şiddet, Siyaset ve 
Aidiyet Üzerine [Serdema Bêzar: Li ser Şîdet, Siyaset û Ayidiyetê] 
(Weşanên İletişim, 2019); The American Passport in Turkey: National 
Citizenship in the Age of Transnationalism [Pasporta Amerîkî li 
Tirkiyeyê: Welatîbûna Neteweyî di Serdema Transnasyonalîzmê de] 
(Li gel Özlem Altan Olcayê, University of Pennsylvania Press, 2020) û 
Gelecek Siyaseti: Küreselleşme Devlet Demokrasi ve Kimlik [Siyaseta 
bo Siberojê: Gerdûnîbûn, Dewlet, Demokrasî û Nasname] (Li gel Fuat 
Keyman, Weşanên Ayrıntı, 2022). Balta di heman demê de lêkolera 
biezmûn a Navenda Polîtîkayan a Stenbolê ya Zanîngeha Sabanciyê 
ye û kordînatora akademîk a Forûma Siyasetê ya Gerdûnî ye ku di 
bin banê TÜSİADê de hatiye avakirin.

Prof. Dr. Mehmet Gürses,  di sala 2007an de doktoraya zanista 
siyasetê ji Zanîngeha North Texasê wergirtiye. Niha li Zanîngeha 
Florida Atlanticê di beşa zanista siyasetê de li ser pevçûn û çare-
seriyên wê, pevçûnên etnîkî û aştiya piştî pevçûnan û demokratîk-
bûnê dersan dibêje. Xebatên wî yên di vî warî de di gelek kovarên 
akademîk de hatine belavkirin. Prof. Gürses hevedîtorê du kitêbên 
berhevkirinê ye li ser kurd, Rojhilata Navîn û demokratîkbûnê ne. 
Tevî van, nivîskarê kitêba bi navê Anatomy of a Civil War [Anatomiya 
Şerekî Navxweyî] ye.

Pêşekî

Tirkiye rojên dijwar derbas dike. Li pêşiya me hilbijartineke nû heye. 
Pir diyar e ku ev hilbijartin li gorî hilbijartineke asayî zêdetir xwedî 
wate ye. Ev hilbijartin ji bo siberoja Pergala Hikûmetê ya Serokkomarî 
dê diyarker be. Nîqaşên Derbasbûna bo Pergala Bihêzkirî ya 
Parlamenteriyê geş bûne. Di vê qonaxê de pirsgirêka kurd jî tim tim 
tê rojevê.

Weqfa Aştiyê di 19ê Mijdara 2021an de li Stenbolê, di 4ê Berfanbara 
2021ê de li Îzmîrê û di 5ê Sibata 2022yan de li Mêrsînê sê civînên lê-
gerînê yên cuda yên bi sernavê “Çareseriya Pevçûnan di Derbasbûna 
bo Serdema Nû de: Pirsgirêk û Derfet” li dar xistin. Civînên ku bi 
awayekî rûbirû hatin lidarxistin, ji dîsîplînên cuda zêdetirî sedî nû-
nerên civaka sivîl, akademîsyen, nivîskar, çalakvan û rojnameger 
beşdarî wan bûn.

Weqfa Aştiyê heft sal berî niha bi weşandina rapora bi sernavê “Ji 
Dolmebaxçeyê heta Îro Pêvajoya Çareseriyê: Têgihîştina Sernekeftinê 
û Peydakirina Rêyeke Nû” ku ji hêla Cuma Çiçek û Vahap Coşkun 
ve hatibû amadekirin, kete rê. Raporê berê xwe dabû sernekeftina 
Pêvajoya Çareseriyê ya 2013-2015an û xebat/lêgerînên aştiyê.
Weqf îcar bi rapora bi sernavê “Nêrîneke Civakî li Pirsgirêka Kurd 
(2010-2022)”, ku Prof. Ayşe Betül Çelik, Prof. Evren Balta û Mehmet 
Gürses amade kiriye, wan guherînên civakî analîz dike ku di 12 
salên dawîn de di pirsgirêka kurd de çêbûne û behsa perspektîfên ji 
bo pirsgirêk û derfetên pêvajoyê dike di serdema nû de.

Ji hêla lêgerînên aştiyê û çareseriyên pevçûnan ve xebateke girîng e. 
Çiku bê ku bikeve pey nîqaş û pêşhatên siyasî yên aktûel, rehenda 
civakî ya pirsgirêkê derdixe pêş. Daneyên lêkolînê yên Şîrketa Lêkolîn 
û Şêwirmendiyê ya KONDAyê yên navbera salên 2010-2022yan kir 
ku xebat hêsantir be û tesbît xurt bin.

Berevajî angaştên cuda yên salên dawîn ku dibêjin meyla ciwanan bo 
çareserî/aştiyê zêdetir bûye, xebateke wisa li ber me ye ku daneyên 
lêkolînê bi awayekî objektîv dinirxîne û bi taybetmendiyên xwe yên 
cuda balê dikişîne.

Derencama ku dibêje zimanê ku pêşengên siyasî bi kar tînin û 
helwestên wan di pêkhatin yan jî guherandina hest û ramanan de 
diyarker e, wisa diyar e derencameke balkêş e.

Rapor taybetmendiyên taybetî Tirkiyeyê û kêmasî, şaşî û destkeftên 
lêgerînên salên dawîn bi bîr dixe. Ji hêla din ve wisa diyar e ji bo sa-
ziyên civaka sivîl ên wekî Weqfa Aştiyê ku wan nîvenda xwe daye ser 
çareseriya pevçûnan û têkoşîna aştiyê, serdema li pêşiya me dê bêtir 
dijwar be. Ji vî aliyê ve di berpirsyarî û peywirê de bibîrxistinekê dike.
Em li ser navê Weqfa aştiyê gelek spasiya mirovên hêja yên têkoşîna 
aştiyê Ayşe Betül Çelik, Evren Balta û Mehmet Gürses dikin ku wan 
bi xebateke fedakarane nimûneya hevgirtineke mezin bi weqfa me re 
nîşan da.

Em spasiya dostê xwe yê hêja Bekir Ağırdır dikin ku daneyên lêkolînê 
yên deh salî yên KONDAyê bi mamosteyên me û bi me re parve kirin. 
Eger piştgiriya wî ya hêja nebûya, zehmet bû ku ev rapor derketa.
Em her wiha spasiya Nûnertiya Tirkiyeyê ya Komeleya Friedrich-
Ebert-Stiftung (FES) dikin ku piştgirî da çapkirina vê raporê.
Bi hêviya ku piştgiriyê bide aştiya civakî, xwendineke baş.

Weqfa Aştiyê
Serokê Desteya Rêveberiyê

Hakan Tahmaz
Adara 2022yan

Destpêk

Li ser raboriya pirsgirêka kurd ku li Tirkiyeyê bi navên cuda tê zanîn 
û li ser çareseriya wê gelek xebat hatine kirin. Piraniya wan xeba-
tan li ser wê yekê ne ka divê pirsgirêk çawa bê pênasekirin û rêyên 
çareseriyê yên demokratîk dê ji bo kîjan rehendên pirsgirêkê çare-
seriyan pêk bînin. Salên 2000î di dîroka Tirkiyeyê de ji bo Tirkiyeyê 
amaje bi periyodeke girîng a wextî dike. Ji ber ku cara yekem bû ku 
ji hêla civakî ve di çarçoveya “Pêvajoya Aştiyê” de li ser vê pirsgirêkê 
dihate axaftin. Lê belê çi heyf ku li ser rehenda civakî ya pêvajoyê, 
yanî takekesên ku xwedî ayidiyetên cuda ne çawa li pirsgirêka kurd 
dinêrin û li ser hest û ramanên wan ên ji bo çareseriyê hîna jî xe-
batên berfireh gelek kêm in.

Hilbijartinên Giştî yên Tirkiyeyê ku di 3yê Mijdara 2002yan de ha-
tin kirin, Partiya Dad û Geşepêdanê (AK Parti) bi rêjeya sedî 34ê 
dengan û bi rêjeya sedî 65ê parlementeran bi ser ket. AK Partî bi vê 
encamê bû yekemîn partî ku ji 1991ê û bi vir ve bê ku şirîkê wê yê 
koalîsyonê hebe hate ser desthilatdariyê. Serdema ewil a AK Partiyê 
bi taybetî bi pêşveçûna têkiliyên Tirkiyeyê li gel Rojava û nêzîkbûna 
Tirkiyeyê li Yekîtiya Ewrûpayê (YE) ji bo çareseriya pirsgirêka kurd 
hawirdoreke erênî afirand. Wexta ku AK Partiyê ji bo kurdan (pir 
sînordar bin jî) zor da reformên mafên çandî, normalîzebûna pirs-
girêka kurd bêtir pêşve çû. Bi dirêjahiya salên 2000î ji bo çareseriya 
pirsgirêka kurd Pêvajoya Aştî/Çareseriyê hate tecrubekirin ku tê de 
vebijêrka siyasî hate axaftin.

Di 12ê Tebaxa 2015an de axaftina Amedê ya serokwezîrê wê demê 
Recep Tayyip Erdoğan wek axaftineke girîng ku pirsgirêka kurd pê 
li bal dewletê tê naskirin, derbasî dîrokê bû. Di axaftina xwe de ku 
gotibû “Li dewletên mezin nayê ku şaşiyên ku berê kirine tune bi-
hesibîne,” diyar kiribû ku hikûmeta Tirkiyeyê bi çareserkirina pirs-
girêka kurd angaşta xwe heye ku “dewleteke mezin” e, û diyar kiri-
bû ku dê ji pêvajoya demokratîkbûnê venegerin û xwedî li çareseriya 

pirsgirêka kurd jî derketibû.1 Vê pêvajoya 2 ku di derdora 2005an de 
dest pê kiribû, piştî çar salan bi civakê re hate parvekirin. Pêvajoya 
ku serokkomarê wê demê Abdullah Gül di 11ê Adara 2009an de bi 
gotina “di rojên pêş de dê tiştên baş çêbin” 3  ragihandibû, ewil navê 
Lêvegera Kurdan [Kürt Açılımı] paşê navê “Projeya Yekîtiya Milî û 
Biratiyê” û herî dawî jî navê “Vebûna Demokratîk” girt. Wekî ku ji 
guherîna navê pêvajoyê jî tê famkirin, dê ne şaş be ku mirov bibêje 
di vê qonaxê de ji bo çareseriya pirsgirêka kurd polîtîkayên zelal 
nehatin pêşxistin û gavên zelal nehatin avêtin da ku pêvajo bibe 
civakî. Piştî ku pêvajo di 2011an de hate cemidandin, di 2013an de 
pevçûnan dîsan serî hildayeve.

Di destpêka sala 2013an de hikûmeta AK Partiyê ragihand ku bi rêya 
parlamenterên aktora siyasî ya kurd Partiya Aştî û Demokrasiyê 
(BDP) di gel kadroyên PKK (Partiya Karkerên Kurdistanê) û di gel 
rêberê wê yê li Îmraliyê Ebdullah Ocelan pêleke nû ya gotûbêjan 
daye destpêkirin. Ya ji vê girîngtir, ji bo zêdetirkirina piştgiriya 
gel li Pêvajoya Aştiyê di gel beşên cuda yên gel ên li heft herêmên 
Tirkiyeyê axivîn û organîzasyonek da destpêkirin da ku hest û ra-
manên gel ên li ser Pêvajoya Aştiyê guhdar bike: Lijneya Mirovên 
Aqilmend. Li gorî pêvajoya qonaxa 2009-2011an, di vê qonaxê de 
diyaloga navbera aliyên pevçûnê bêtir erênî dimeşiyan û piştgiri-
ya gel a li aştiyê bêtir zêde bû. Tevî ku metneke “mitabeqat”ê ya 
10 madeyî ji Lûtkeya Dolmabaxçeyê ya 28ê Sibata 2015an derket, 

1 “Kürt Sorunu Benim Sorunum”, Hürriyet, 2005  https://www.hurriyet. 
com.tr/gundem/kurt-sorunu-benim-sorunum-341847. Dîroka destpê-
gihîştinê: 8ê Sibatê, 2022.

2  https://m.bianet.org/bianet/siyaset/247892-baris-girisimi-ve-basbaht-
tps://m.bianet.org/bianet/siyaset/247892-baris-girisimi-ve-basbakan-er-
dogan-la-ilk-gorusmekan-erdogan-la-ilk-gorusme. Dîroka destpêgihîştinê: 
17ê Sibatê, 2022.

3  “Başlangıcından Bugüne Gün Gün Çözüm Süreci”, CNNTürk, 2014,  
https://www.cnnturk.com/fotogaleri/turkiye/baslangictan-buguhttps://
www.cnnturk.com/fotogaleri/turkiye/baslangictan-bugune-gun-gun-co-
zum-sureci?page=3ne-gun-gun-cozum-sureci?page=3. Dîroka destpêgihîş-
tinê: 19ê Çileyê, 2022.

piştî vê geşedana erênî bi demeke kin ev qonax hate girtin. Gelek 
xebatên akademîk û boçûnên pisporî hatin weşandin bê ka maseya 
aştiyê çima hate terikandin. Lê belê em hîna jî xwedî agahiyeke ge-
lek zêde nîn in bê ka dengvedana bidawîbûna Pêvajoya Aştiyê yan 
jî bi rewşa herî baş rawestandina wê di nav civakê de çawa bû. Tevî 
vê yekê dîsan xebatên gelek hindik hene bê ka rewşa awarte ya ku 
piştî Hewla Kûdetaya Tîrmeha 2016an bo du salan hate ragihandin, 
piştre pêvajoya cezadana hiqûqî ku li hember elîtên siyasî yên kurd 
û şaredariyan hate meşandin û hawirdora siyaseta demokratîk ya 
ku teng dibe bandoreke çawa li têgihîştinên li pirsgirêka kurd kir.

Pirsgirêka kurd di salên 2000î de bi qasî siyaseta navxweyî ji bo 
siyaseta derveyî jî bû xwedî girîngî. Elîtên siyasî li Tirkiyeyê bawer 
dikir ku dagirbûna Îraqê ji hêla Amerîkayê ve û piştre avabûna 
Hikûmeta Herêma Kurdistanê li bakurê Îraqê ji bo kurdan valahi-
yeke hêzê derxist ku bikarin herêmeke yekgirtî ya kurd pêk bînin. 
Ji hêlekê ve bi rêya pêşvebirina têkiliyan di gel Herêma Kurdistanê 
û ji hêla din ve jî bi rêya peymanên ewlehiyê yên herêmî di gel Îran 
û Sûriyeyê hewla derbaskirina vê nîgeraniyê hate dayîn. Her çend 
ku di wexta Pêvajoya Aştiyê de têkiliyên di gel Herêma Kurdistanê 
hatibin pêşvebirin jî, aşikar e ku geşedanên li Sûriyeyê bi awayekî 
neyînî bandor li Pêvajoya Aştiyê kir. Şerê navxweyî yê li Sûriyeyê ku 
zêdetirî deh salan e didome, bû qonaxeke dijwar ku PYD (Partiya 
Yekîtiya Demokratîk) li herêmê hebûna xwe bi hêz bike û bû qonaxe-
ke dijwar ji bo qebûlkirina hebûna rastiyeke kurdan li ser sînorên 
başûr ên Tırkiyeyê ji hêla hikûmeta Tirkiyeyê ve. Ji vê hêlê ve ev yek 
îşaret bi wê yekê dike ku teqez e ku divê qada siyasî ya demokratîk 
ku di deheya duyem a salên 2000î de teng bû û rehenda transnasyo-
nel a pirsgirêka kurd bi hev re bên xwendin. Ev geşedan nîşan didin 
ku wexta ku mirov li ser rehenda têgihîştina civakî ya pirsgirêka 
kurd dixebite, divê li wê yekê jî bê nêrîn ku gel bi qasî dînamîkên 
navxweyî hin pêvajoyên siyaseta derve jî dinirxîne.

Pirsgirêka kurd ku pirsgirêkeke siyasî û civakî ya girîng a Tirkiyeyê 
ye, hîna jî wek meseleyeke çaresernekirî dimîne. Daneyên KONDAyê 

ku bingeha vê lêkolînê pêk tînin, nîşan didin ku çareseriya ew-
lehîxwaz/leşkerî wisa kiriye ku pirsgirêka kurd li ba komên ku xwe 
wek tirk pênase dikin, girîngiya xwe ji dest bide. Li gorî van koman 
pirsgirêka kurd piştî gelek pirsgirêkên karîger ên Tirkiyeyê ên wekî 
perwerde, enflasyon, koçber, demokratîkbûn, wekheviya jin û mê-
ran tê. Wekî ku di tabloya jêrîn de jî hatiye (bnr. Tablo I) ji Çileya 
2020î ve tenê sedî 12ê Tirkiyeyê pirsgirêka kurd wek pirsgirêkeke 
xwedî ewlewiyet dibîne. Lê belê kesên ku wek etnîk xwe kurd pênase 
dikin, di nav wan de ev rêje heta sedî 40î derdikeve. Heçî hilbijêrên 
Partiya Demokratîk a Gelan (HDP) e, di nav wan de nêzîkî rêjeya 
sedî 60î dibe.

Grafik 1: “Pirsgirêkên herî zêde xwedî ewlewiyet ên Tirkiyeyê kîjan in?” 
KONDA, Çile, 2020

Ev xebat di wextekê de li nivîsê hatiye xistin ku pirsgirêka kurd nîs-
beten ji rojevê ketiye lê çi ji bo demokratîkbûna Tirkiyeyê çi ji bo hes-
reta hemwelatîbûneke wekhev û adil hîna wek pirsgirêk aliyê xwe 
yê karîger ji dest nedaye. Di wexteke wiha de hatiye armanckirin 
ku nîqaş bike bê ka ji bo çareseriya pirsgirêka kurd çi cure qadeke 
siyasî û kîjan derfet mewcûd in. Yek ji girîngtirîn derencamên ku 
tecrubeyên pevçûnên berê nîşan daye ku çareseriyên ewlehîxwaz/
leşkerî dikarin pirsgirêkên bingehîn ên civakî ji rojevê bixin, lê belê 

heta ku şertên binyadî/civakî ku yên van pirsgirêkan diafirînin, 
neyên hedefgirtin û heta ku pergaleke siyasî ya wekhev û adil ku her 
kesî digire nava xwe, neyê avakirin, pirsgirêk ji holê ranabin. Bi rastî 
jî rejîma rewşa awarte ku Tirkiye tê de ye û pratîkên ewlehîxwaz/
otorîter ku hemû Tirkiyeyê eleqedar dikin, di demên dawî de wek 
çavkaniyeke meşrûiyetê pirsgirêka kurd ewlehîze dikin; ango tenê 
ketine rêyeke wisa ku tenê berê xwe daye siyaseta ewlehîxwaz ji bo 
çareseriyê. Yek ji bingehîntirîn sedeman ku Tirkiye nikare ji xeleka 
demokrasî/otorîteriyê derkeve ew e ku çareseriyeke mayinde bo vê 
pirsgirêkê nayê peydakirin.

Me di vê xebatê de hewl da ku em cudahiyên li ser pênaseya pirs-
girêka kurd li Tirkiyeyê, helwestên li ser çareseriyê û nêrînên komên 
cuda yên li ser mafên çandî û siyasî analîz bikin û ji vê analîzê dest 
bi rê bikin û nîqaş bikin bê ka siyaseteke aştiyê ya mayinde û ber-
dewambar dikare çawa bê avakirin. Ji bo vê mebestê me pişkinîna 
wan anketan kiriye ku Şîrketa Lêkolîn û Şêwirmendiyê ya KONDAyê 
di navbera 2010-2020an de her meh bi rêk û pêk çêkirine (bnr. 
bo agahiyên anketê, Pêvek I) û me daneyên bidestxistî bi awayekî 
bingehîn di bin şeş sernavan de analîz kirine: Bingeha Pirsgirêka 
Kurd û Siyaseta Dilwaswasiyê, Cudakarî û Cemserbendiya Civakî, 
Mafên Çandî di Pirsgirêka Kurd de, Mafên Siyasî di Pirsgirêka Kurd 
de, Polîtîkaya Derve û Siyaseta Kurd, Pırsgirêka Kurd Çawa Tê 
Çareserkirin û Rojeva Gotûbêjan.

Piştî ku me di bin van sernavan de analîzên xwe rapêş kirin, em ê di 
beşa encamê de nîqaşa derfet û dijwariyan bikin bê ka ji bo çarese-
riya aştiyane ya pirsgirêka kurd çi gav dikarin bêne avêtin.

I. Bingeha Pirsgirêka Kurd û Siyaseta Dilwaswasiyê

Yek ji girîngtirîn sedeman ku pêvajoyên aştiyê piştgiriya pêwîst na-
bînin ew e ku beşên ku pevçûn meşandine, siruşta pevçûnê ango 
sedemên ku rê li ber pevçûnê vekirine, aliyên pevçûnê û dîrokçeya 
pevçûnê cuda pênase dikin. Ev rewş li Tirkiyeyê jî ji vê hêlê ve ne 
cuda ye ji wan welatên din ku pevçûn li wir çêbûne.

Pênasekirina pevçûnê bi awayekî cuda, bi awayekî siruştî dihêle ku 
pênaseya aştiyê jî cuda bê kirin. Bo nimûne; ji bo beşên ku difikirin 
ku pevçûn tenê ji ber pirsgirêka “teror”ê diqewime, aştî tenê bi “qe-
dandina terorê” mimkin dibe. Lê belê dîsan nimûneyên welatên din 
nîşan didin ku bi taybetî pevçûnên ku demeke dirêj didomin, tevî ku 
ji ber polîtîkayên cudakariyê yên berbiçav biqewimin jî, di nav salan 
de hem zêdetir rehend lê zêde dibin hem jî ev pirsgirêk dikevin nav 
hev û girift dibin. Wexta ku hawirdora pevçûnê ya ku tewera wê pir-
sgirêka kurd e û teqrîben xwe dispêre raboriyeke 40 salî, li ber çavan 
bê girtin, dê sûdewar bibe ku binê wê yekê bê xêzkirin ku pirsgirêka 
kurd bûye rastiyeke civakî ku ji hêla siyasî, çandî, têkilî, ekonomîk 
û ewlehiyê ve gelek pirsgirêkan li xwe digire. Pirsgirêk ew qas ketiye 
halekî girift ku di heman demê de aliyan zêdetir cemserbend dike û 
agirê pevçûnê xweş dike.

Teqrîben piştî salekê ji 2009an ku cara yekem Pêvajoya Aştiyê (bi 
awayekî resmî) dest pê kir, di lêkolîna Nîsana 2010an de KONDAyê 
ji beşdaran pirs kiriye ka çi qas hevfikr in li gel fikra ku dibêje “pirs-
girêka Başûrrojhilat û kurd ji ber daxwaza kurdan a avakirina dew-
leteke cuda heye.” (bnr. Grafîk 2). Bersiv nîşan didin ku zêdetirî nîvê 
beşdaran (sedî 55) xwedî vê têgihîştinê ne. Ev rêje li ba wan kesan 
bêtir zêde ye ku xwe wek tirk pênase dikin (sedî 58,54). Teqrîben 
sedî 25ê tirkan vê fikrê “şaş” dibînin, beşeke sedî 16î xwedî fikreke 
zelal nîn e.

Grafik 2: “Pirsgirêka Başûrrojhilat û kurd ji ber daxwaza kurdan a 
avakirina dewleteke cuda heye.” KONDA, Nîsan, 2010

Li ba beşdarên netirk (ku piraniya wan a mezin xwe wek kurd pêna-
se dikin) fikra ku dibêje pirsgirêka kurd ji ber “dewleta cuda” heye, 
li derdora sedî 30î dimîne. Wexta ku em analîzeke hûrgilîtir dikin, 
palpişta ku dibêje kurd pirsgirêkê wek “cudaxwazî”yê dibînin, pir 
lawaz dimîne. Bi gotineke vekirîtir, teqrîben sedî 60ê kurdan fikra 
ku dibêje pirsgirêka kurd ji ber saîqên “cudaxwazî”yê heye, “şaş” 
dibîne û tenê beşeke kurdan a sedî 25î dibêje ku ji ber “daxwaza 
avakirina dewleteke cuda” heye. Ev wêne pir bi zelalî nîşanî me dide 
ku kesên ku xwe kurd û tirk pênase dikin, di têgihîştin û retorîkê de 
bi rêjeyeke girîng ji hev cuda dibin. Wexta ku elîtên siyasî bi awayekî 
daxwazmend û cidî li vê mijarê binêrin, ev jevcudabûn û cudahiya 
têgihîştinê dikare biguhere û bi vî rengî dikare piştgiriyeke girîng li 
aştiyê bê kirin (bnr. Tablo 1)

TABLO 1: TABLO 1: “Pirsgirêka Başûrrojhilat û kurd ji ber daxwaza kurdan a 
avakirina dewleteke cuda heye.” Belavbûna li gorî etnîsîteyê, KONDA, Nîsan, 
2010.

Bersiv Komên din Hejmar 
(%)

Tirk
Hejmar (%)

Teqez şaş e 82 (16.24)  111 (3.57)
Şaş e 190 (37.62)  667 (21.44)
Ne rast e ne şaş e 76 (15.05) 511 (16.44)
Rast e 131 (25.94) 1.480 (47.60)
Teqez rast e 26 (5.15) 340 (10.94)
GIŞTÎ 505 (100) 3.109 (100)

Wexta ku em li Îlona 2015an dinêrin, ango qonaxa ku tê de Pêvajoya 
Aştiyê bi dawî bû û pevçûnan dîsan dest pê kireve, em rastî tab-
loyekê tên ku hawirdora reşbîn a qonaxê nîşan dide. Wexta ku ji 
beşdaran tê pirsîn ka heta çi radeyê hevfikr in li gel hevoka “Tekane 
rê ji bo çareserkirina pirsgirêka kurd jinavbirina terorê ye,” tê çav-
dêrîkirin ku zêdetirî nîvê wan piştgiriya vê fikrê dikin. (1.941 kes ji 
3.402 beşdaran ango sedî 57,05ê wan bersiva “rast e” yan jî “teqez 
rast e” dane vê hevokê).
Lê belê wexta ku em vê pirsê li gorî hilbijêrên partiyan vedikolin, em 
rastî encameke balkêş tên. Di wextekê de ku hilbijêrên AK Partiyê 
ku piştgiriyê didin bersiva (“teqez rast e”) û piştevanên tund ên 
Pêvajoyên Aştiyê bûn, baweriya wan a ji bo çareseriya pirsgirêkê ya 
“bi jinavbirina terorê” zêde dibe û nêzîkî xeta hilbijêrên MHPê dibin, 
tê çavdêrîkirin ku hilbijêrên CHPyî qismî be jî li dijî zimanê “şer” 
derdikevin. Di wextekê de ku teqrîben beşeke sedî 15î ya hilbijêrên 
Ak Partiyî vê fikrê “şaş” dibînin, ev rêje li ba hilbijêrên CHPyî derdora 
sedî 30î ye. Di wextekê de ku teqrîben sedî 65ê hilbijêrên AK Partî û 
MHPyî di çarçoveya “jinavbirina terorê” de difikire, li hember vê ev 
rêje li ba beşdarên CHPyî derdora sedî 50yî ye.

Helbet em dikarin van derencaman wek şîroveyeke wiha jî bixwînin: 
Aliyekî girîng ê Pêvajoya Aştiyê hikûmeta AK Partiyê bû û di wex-
ta Pêvajoya Aştiyê de hilbijêrên vê partiyê bi giranî piştgiriya parti-
ya xwe kirin; wexta ku pêvajo bi dawî bû jî, piştgiriya retorîka ew-
lehîxwaz kirin. Heçî CHPyiyên mixalif, ew li dijî retorîkên AK Partiyê 
derketin. Lê belê di her du rewşan de jî tê dîtin ku hilbijêr bandorê 
ji retorîkên aştî/pevçûnê yên partiyên xwe digirin. Ev encam yek ji 
wan derencamên girîng ên vê lêkolînê ye ku em dixwazin balê bikişî-
nin ser. Di raya giştî ya Tirkiyeyê de, nîsbeten beşeke hûrik ji siya-
seta partiyê xwedî fikrên serbixwe ne û girîngiyeke krîtîk a vê beşê 
heye bê ka retorîkên partiyê çawa ava dibin û ev pirsgirêk ji hêla 
raya giştî ve çawa tê famkirin. Ji ber ku dubendbûna Tirkiyeyê ya se-
reke dubendbûna hizbî ye, hilbijêrên partiyên desthilat û mixalefetê 
helwestên xwe yekser li gorî aliyê ku ji xwe re wek dijber dibîne, diyar 
dikin. Di mijara pirsgirêka kurd de ku meseleyeke girîng, wêranker 
û binyadî ye, ev dubendî berdewam dike û nahêle ku lihevkirineke 
civakî çêbe û meseleyê gelekî girêktir dike. Anku berdewamkirina 
pirsgirêka kurd, dubendiya siyasî û dubendiya siyasî jî pirsgirêka 
kurd didomîne. Di vî warî de hebûna retorîk û lihevkirineke di ser 
partiyan re, ji bo çareseriya pirsgirêkê gelekî girîng e.

Di lêkolîna KONDAyê ya Îlona 2015an de ji beşdaran pirsa “Ji bo 
çareseriya pirsgirêka kurd divê em çi bikin?” hate kirin. Dema ku 
em van bersivan di çarçoveya “ewlehîxwazî”, “demokrasî”, “aborî” û 
“oleke hevpar” de ku serokkomar Erdogan piştî sala 2015an wextekê 
anîbû ser ziman, kategorîze bikin, du encamên girîng tên destnî-
şankirin: 1) Rêbazên ku beşdar dibêjin, herî zêde çareseriyên ew-
lehîxwaz û demokrasiyê ne. Ev xeteke ku dişibe ya sala 2010an, lê 
belê dema ku mirov bibîne ku ev heyam serdemeke nakok e, bi erênî 
tê dîtin ku li gel zor û zehmetiyên pêkhatî jî çareseriyên demokratîk 
nehatine terikandin. Pênase û çareseriyên aborî yên salên 1980yî û 
çareseriyên olî ku Erdogan ji bo demeke kurt destnîşan kiribûn, ji 
raya giştî zêde piştgiriyê nagirin. 2) Dema ku bersiv li gorî hilbijêrên 
partiyan tên nirxandin, tê dîtin ku hilbijêrên CHPê li dijî retorîka 



18 NÊRÎNEKE CIVAKÎ LI PIRSGIRÊKA KURD(2010-2022)

ewlehîxwaz in, lê belê ji bo çareseriya demokratîk a pirsgirêka kurd 
piştgiriyeke wan a zelal nîn e. 

Ji van bersivan jî xuya dibe ku nêrînên li ser sedem û çareseriya pir-
sgirêka kurd hîna jî li ser mijarên ewlehîxwazî û mafan dewam dikin. 
Her wiha divê bê destnîşankirin ku helwesta hilbijêrên CHPê krîtîk 
e. Di qonaxeke wekî Îlona 2015an de ku Pêvajoya Aştiyê hate qedan-
din, pevçûnan ji nû ve dest pê kir, tengezariya ji ber derbasbûna ser 
sîstema serokatiyê û dijwarkirina zimanê siyasî, piştgiriya CHPyiyên 
ji bo çareseriyên li gorî ewlehîxwaziyê parçe kir û nîşan da ku ev alî 
rehettir ji pêvajoya aştiyê re dikare were îqnakirin, lê belê divê bêhtir 
têkildarî mafên demokratîk bên agahdarkirin û ji bo piştgiriya wan 
bixebitin. Wekî ku me li jor jî behs kir, nêzîkî sêyekê hilbijêrên CHPê 
çareseriyên “ewlehîxwaz” “şaş” dibînin û hema hema nîvê wan piş-
tgiriya vê çareseriyê dikin. Ev yek jî dikare wek nîşaneyekê bê dîtin 
ku elîta siyasî ya CHPê di rêveberina girseya xwe de bi qasî AKPê 
serkeftî nebûye û di nêzikatiya xwe ya li hemberî pirsgirêka kurd de 
siyaseteke zelal daneniye holê.

Gelek caran di binhişa pênaseyên li gorî ewlehiyê yên pevçûnan de 
tirs heye. Yek ji van tirsan ew e ku piraniya welat tenê jêdera nako-
kiya etnîk wek dabeşkirina xakê dibîne û ji tirsa parçekirina welat 
piştevaniya siyasetên ewlehîxwaz dike û çavên xwe ji aliyên din ên 
pirsgirêkê re digire. Li Tirkiyeyê ev tirs herî zêde wek paranoyaya 
Sevrê tê zanîn û wekî ku lêkolînên cihê nîşan daye4 bawerî heye 
ku di baweriya piraniya etnîk a welêt de pir xurt e ku “hêzên der-
ve” dê kêmneteweyan provoke bikin û êrişî yekparebûna xaka welat 
bikin. Her wiha bi raporên Heyeta Mirovên Aqilmend hat nîşandan 
ku kesên di tevahiya Pêvajoya Aştiyê de li dijî pêvajoyê derdiketin 

4 Çelik, Ayşe Betül, Bilali, Rezarta ve Yeshim Iqbal, “Patterns of ‘Othering’ 
in Turkey: A study of Ethnic, Ideological and Sectarian Polarization”, South 
European Society and Politics, 22 (2), 2017: 217-238; Çelik, Ayşe Betül, 
“Agonistic Peace and Confronting the Past: An Analysis of a Failed Peace 
Process and the Role of Narratives”, Cooperation and Conflict, 56(1), 2021: 
26-43. 

jî piştgirî dida vê bawerî û retorîkê.5 Piştî 5 salan ji Pêvajoya Aştiyê 
anku Çileya 2020î, dema ku em li nêrîna “Ez ji parçebûna Tirkiyeyê 
ditirsim” temaşe dikin, em dibînin ku bi taybetî tirk (1.652 kes ji 2 
hezar û 815 beşdarên ku xwe wek tirk pênase kirine, an jî ji sedî 
58.68, hevfikr bûn di gel “ez erê dikim” an jî “pir erê dikim” û piştgirî 
dan vê yekê. 

Hebûna paranoyaya Sevrê, ji bo aktorên siyasî yên otorîter hêsantir 
dike ku di hemû qonaxên krîza civakî de siyaseta man û nemanê 
seferber bikin û demokratîkbûna Tirkiyeyê wek projeyeke neqedi-
yayî bimîne. Wexta ku jixwebaweriya Tirkiyeyê bi awayekî neteweyî 
û herêmî bi xwe û cîranên xwe hebe û bibe welatekî wisa ku di nav 
tifaqan da jixwebawer tev bigere û wexta ku ev jixwebawerî her tim ji 
hêla siyasiyan ve bê piştgirîkirin, ev yek dibe şerteke pêşîn ku hem ji 
hêla ekonomîk ve hem jî ji hêla siyasî bigihîje refahê.

5   UKAM, “Akil İnsanlar Heyet Raporları”, Weşanên UKAM, Stenbol, 2014. 

II. Cudakarî û Dubendiya Civakî

Pevçûn wek du an jî zêdetir alî (kes an jî sazî) di mijarekê yan jî zê-
detir de di nava nakokiyan de bin an jî nakok bin, tê pênasekirin. 
Wekî pirsgirêka kurd, nakokiyên etnîk yan jî pevçûnên nasnameyî ku 
aliyên wan xwedî nasnameyên cuda ne û li ser van nasnameyan li hev 
nakin, pevçûn derdikevin holê û dikin ku ev pirsgirêk çareser nebe. 
Anku di nava aliyên civakê de ku aliyên pevçûnê ne, wekî pirsgirêka 
kurd, pêşketin û hişkkirina hestên negatîf, raman û şêwazên li hem-
berî hev, ku heta pêvajoya pevçûnê berdewam dikin, wek pevçûnên 
etnîk tên naskirin ku parçeyekî vê pêvajoyê ne. Her wiha heta ku 
ev qalibên neyînî berdewam bikin, destpêkirina pêvajoyên aştiyê û 
dewamkirina wan zehmet e.

Qonaxa pevçûnê ya pirsgirêka kurd di destpêkê de di navbera PKK û 
hêzên ewlekariyê yên dewletê de wek pirsgirêkeke ewlekariyê derket 
holê, lê bi salan rê li ber tengezariyên civakî vekir. Di van salên dawîn 
de gelek lêkolîn îşaretê bi biryar, hest û tevgerên neyînî yên tirkan 
û kurdan ên li dijî hev dikin.6 Wekî din, di raporên Heyeta Mirovên 
Aqilmend7 û lêkolînên akademîk de jî tê dîtin, pevçûn tenê bi xeta 
metirsîdar a tirk-kurdan ve sînordar nîn e, lê belê  bi taybetî di nav-
bera elewî-sunnî û hilbijêrên AKPê û dijberên wan de dubendbûneke 
civakî heye.

6 Çelik, Ayşe Betül, Rezarta Bilali veYeshim Iqbal, “Patterns of ‘Othering’ in 
Turkey: A Study of Ethnic, Ideological, and Sectarian Polarisation”, South 
European Society and Politics 22, Sayı 2, 2017: 217-238; Somer, Murat, 
“Turkey: The Slippery Slope from Reformist to Revolutionary Polarization 
and Democratic Breakdown”, The ANNALS of the American Academy of Po-
litical and Social Science, 681(1), 2019: 42-61; Bilali, Rezarta, Ayşe Betül 
Çelik ve Ekin Ok, “Psychological Asymmetry in Minority – Majority Relations 
at Different Stages of Ethnic Conflict”, International Journal of Intercultural 
Relations, 43, 2014: 253-264; Bilali, Rezarta, Yeshim Iqbal ve Ayşe Betül 
Çelik, “The Role of National İdentity, Religious İdentity, and İntergroup Con-
tact on Social Distance Across Multiple Social Divides in Turkey”,  Interna-
tional Journal of Intercultural Relations, 65, 2018: 73-85; Saraçoğlu, C., 
“Exclusive recognition: The new dimensions of the question of ethnicity and 
nationalism in Turkey”, Ethnic and Racial Studies, 32, 2009: 640-658. 

7 UKAM, “Akil İnsanlar Heyet Raporları”, Weşanên UKAM, Stenbol,  2014. 

Anketên KONDAyê yên Nîsana 2010an daneyên li ser qebûlkirina 
cudahiyên etnîk di asta civakî de bi giştî nîşan didin. Dema ku ji 
beşdaran tê pirsîn ka ew çi qas erênî ne ji bo “qebûlkirina kesên ji 
komên etnîk yên din ku bi zewacê tev li malbatên xwe bikin”, ev yek 
bi giştî erênî tê pêşwazîkirin (ji bo kesên ku xwe hem wek tirk û hem 
jî kurd dibînin, ev rêje sedî 60 e). Sedî 63yê AKPyiyan û sedî 78ê 
CHPyiyan ev yek erênî dîtiye, lê piştgiriya herî bilind a duyemîn jî ji 
beşdarên BDPê ye (sedî 74). Lê dema ku heman pirs ji bo qebûlkiri-
na kesek ji mezhebeke cuda be, piştgirî dikeve jêr sedî 50yan. Ji bo 
kesên ku xwe wek tirk didin nasîn, qebûlkirin sedî 51 û ji bo kesên 
ku xwe wek kurd didin nasîn sedî 61 e. Alîgirên AKPê bi rêjeya sedî 
48 û alîgirên CHPê jî bi rêjeya sedî 71 qebûl dikin.

Li gorî van daneyan, em dikarin bibêjin ku ji sala 2010an ve li 
Tirkiyeyê li ser asta lîderan di mijara pirsgirêka kurd de gav ha-
tine avêtin, lewma lihevkirin û qebûlkirina cudahiyên etnîk, ji bo 
civakê bûye pêvajoyeke hêsantir. Qebûlkirina cudahiyên mezhebî ji 
cudahiyên etnîk dijwartir e. Lê belê di heman qonaxê de hikumetê 
jî “Lêvegera Elewiyan” li ser bingeha “demokrasî û mafên mirovan” 
pêvajoyek ji bo qebûlkirina mafên çandî yên elewiyan da destpêki-
rin. Dibe ku ev yek nîşan bide ku hem pêvajo bi ser neketiye, hem jî 
ji aliyê dîrokî ve dibe ku qebûlkirina cudahiyên etnîk ji cudahiyên 
mezhebî hêsantir e. 

Di Îlona 2012an de, ji beşdaran pirsa “Hûn çi qasî baweriya xwe 
bi kesên wekî xwe/ji xwe cuda tînin?” hate kirin. Balkêş e, beşdar 
baweriya xwe ne bi kesên di komên etnîk yên wekî xwe û ne jî bi yên 
ji xwe cuda tînin. Beşdaran bi qasî sedî 30 baweriya wan bi yên ji 
xwe heye, baweriya bi kesên ji komên etnîk yên din jî bi qasî sedî 20 
e. Ji bo yên xwe wek kurd dibînin, ev rêje hinekî din zêde ye (kurd 
sedî 29 û tirk sedî 18) lê dîsan jî jevbaweriya koman gelekî kêm e. Di 
lêkolîna Îlona 2015an de jî heman dane xuya dikin (bnr. Grafîk 3). 
Di lêkolînê de heman pirs dîsa hatine pirsîn û encam hema hema 
wekî yên 2012an in.

Grafik 3: “Hûn çi qasî baweriya xwe bi kesên di koma we de tînin?” 
KONDA, Îlon, 2015

Di lêkolîna Îlona 2015an de ji beşdaran hat pirsîn ka çi qasî gotina 
“Li vî welatî di çavê dewletê de cudahiyeke girîng di navbera tirk û 
kurdan de heye” rast dibînin. Bi qasî sedî 30ê beşdarên anketê yên 
xwe weke tirk da naskirin, got dewlet miameleyeke cuda li kurdan 
dike. Tevî Pêvajoya Aştiyê jî, rêjeya mirovên hest pê dikin ku di qada 
civakî û gelemperî de cudakarî li kurdan tê kirin, hîna ne kêm e.

Heta Çileya 2020î, rêjeya kesên ku bersiveke erênî dan gotina “Dibe 
ku zavayê min/bûka min ji etnîsîteyeke cuda be” di heman astê de 
xuya dike. Sedî 65ê beşdaran bersiva “erê dikim” an jî “pir erê dikim” 
dan vê pirsê. Ev jî hem di nava tirkan de (bi qasî ji sedî 64) û hem 
jî kurdan de (ji sedî 63,5) zêde ye. Nêzîkî pênc sal piştî ku Tirkiyeyê 
Pêvajoya Aştiyê li pey xwe hişt, di qada taybet de di pejirandina cu-
dahiyên etnîk ên civakî de tu guherîn çênebûye. Lê belê, divê ev 
dane bi encamên din re bên hevrûkirin. Fikir û nirxên neyînî yên li 
hemberî kurdan ên di qada giştî de berdewam dikin, lê qebûlkirina 

di qada taybet de dibe ku ji ber pirçandiyeke rasteqîn û rêzgirtina 
cudahiyan be, ji bilî fikra tunekirina cudahiyên di pêkhateya malbatî 
ya baviksalar de di çanda serdest de yan jî pratîka paşguhkirina wan 
bi şîroveyeke herî xweşbîn.

Ka gelo têgihîştinên civakî li ser cudahiyên etnîkî di qada giştî de cu-
dakariyekê çê dikin yan na, wekî Îlona 2015an di Gulana 2016an de 
jî di eynî cihî de ye. Bo nimûne, tenê nêzî sedî 28ê beşdarên anketê 
di wê baweriyê de ne ku dadger, dozger û polîs li gorî tirkbûn an jî 
kurdbûnê biryarê didin an jî tev digerin. Ev rêje ji bo beşdarên tirk 
sedî 23 e û ji bo beşdarên kurd jî sedî 47 e. Her wiha awayê ramana 
di pejirandina cudahiyên civakî de tê dîtin, cudahiyeke girîng nîşan 
dide bê ka cudahî di çavên dewletê de dibin sedema cudakariyê yan 
na.

Dema ku em daneyên vê beşê dinirxînin, tê dîtin ku dubendbûna ku 
di salên dawîn de li Tirkiyeyê pêk hatiye, di warê têgihîştina sepanên 
cudakariyê yên di qadên giştî û taybet ên pirsgirêka kurd de cudahi-
yek çêkir. Têkildarî cudakariya li dijî welatiyên kurd a di qada giştî 
de cudabûnek çêbûye. Ji vê hêlê ve, hewldanên aştiyê li ser lêpirsîna 
cudahiya feraseta cudakariyê, bi taybetî jî di nava aliyên tirk û kurd 
de, dê ji bo nîqaşkirina van pirsgirêkan sûdewar be.

III. Mafên Çandî û Pirsgirêka Naskirinê

Qadeke girîng a pevçûnên etnîk, qada mafan e. Pevçûnên komên 
etnîk ên bi saziyên dewletê û komên din ên etnîk re di warê mafên 
siyasî, çandî û aborî de, mirov dikare wek pirsa naskirina hebûna 
endamên komên etnîk vebêje. Yanî dewlet û endamên komên etnîk 
ên ji ber cudahiya ziman, sîstemên bawerî, mezheb û hwd çawa ber-
sivê didin daxwazên dewlet û ferdên komên cuda yên ji bo parastina 
mafên xwe yên çandî divê mijareke girîng a xebatê be. Ji ber ku diyar 
e heta ev daxwaz neyên dîtin aştî pêk nayê.

Yek ji daxwazên herî bingehîn ên kurdan ên ji bo welatîbûna wek-
hev, mafê perwerdeya bi zimanê dayikê ye. Dê çawa mafê perwerde-
ya bi zimanê dayikê bi kar bîne û guhertinên ku dê di statûya kurdî 
de biafirîne, ji avakirina komarê heta niha hem ji aliyê aktorên siyasî 
û hem jî civakî ve gelek caran hatin nîqaşkirin. Ji aliyekî ve nûnerên 
siyasî yên kurd û kurdan mafê perwerdeya bi zimanê dayikê wek qo-
naxa sereke di çareserkirina pirsgirêka kurd de wek mafekî bingehîn 
ê mirovî bi nav kir, li aliyê din jî ji astên cuda yên dewletê der barê 
vê daxwazê de daxuyaniyên dijwar hatin dayîn. Em dixwazin bêtir 
li rêjeyên pejirandina civakî ya vê daxwazê û guherîna van rêjeyan 
binêrin, ji gengeşekirina naveroka vê daxwazê, ku me di vê raporê de 
di beşên din de jî kir.

Di lêkolîna KONDAyê ya Nîsana 2010an de ji bo ku kurd bi zimanê 
dayikê perwerde bibin sedî 41 piştgiriya civakî hate dîtin. Dema ku 
em vê pirsê li ser nasnameya etnîk analîz dikin, em dibînin ku nêzîkî 
sedî 35ê kesên ku xwe wek tirk didin nasandin, diyar dikin ku mafê 
perwerdeya bi zimanê dayikê rast e. Dema em li temen dinêrin, em 
dibînin ku nifûsa ciwan a di navbera 18-28 saliyê de, ji komên te-
menên din zêdetir li hemberî mafê perwerdeya bi zimanê dayikê 
helwesteke neyînî nîşan da. Dema ku em li gorî nasnameyên par-
tiyan li heman daneyan dinêrin, em dibînin ku hema hema hemû 
kesên ku deng dane BDPê, nûnera siyasî ya kurdan a wê demê, piş-
tgirî daye mafê perwerdeya bi zimanê dayikê û kesên ku dengên xwe 

dane AKPê di mijara mafê perwerdeya bi zimanê dayikê de helwes-
teke erênîtir nîşan daye, yên ku dengên xwe dane MHPê yên herî 
dijber in û kesên ku deng dane CHPê di nav wan de piştgirî kêm e. 
Yanî atmosfera siyasî ya serdemê nîşan dide ku piştgiriya herî zêde 
ya ji bo vê daxwaza bingehîn a di asta siyasî de, ji kesên deng dane 
AKP û BDPê tê.

Di lêkolîna KONDAyê ya Îlona 2012an de sedî 58,77ê gelheyê bi awa-
yekî neyînî û bi qasî ji sedî 25 jî bersiveke erênî da pirsa têkildarî 
naskirina hebûna kurdan di destûra bingehîn de ku yek ji daxwazên 
sereke yên nûnerên siyasî yên kurd e. Bi giştî nêzî sedî 16ê gelheyê 
di vê mijarê de ‘bêbiryar’ e. Li gorî etnîsîteyê, piraniya mixataban 
(sedî 65) kesên ku xwe wek tirk dane nasîn li dijî qebûlkirina he-
bûna destûrî ya kurdan in, sedî 18 jî piştgiriya xwe diyar kir. Di 
nav “tirk”an de tenê sedî 3 difikirin ku ev nêrîn “teqez rast e”. Li ser 
bingeha partî-alî, hem hilbijêrên partiya deshilatdar a wê demê hem 
jî CHPyiyên mixalif (bi qasî sedî 60) guhertineke bi vî rengî “şaş” 
dibînin. Her wiha ji her du partiyan jî “piştgirî” derdora ji sedî 25 e.
Piştî deh salên aloz ên li Tirkiyeyê ev wêne çawa di salên 2020î de 
guherî? KONDAyê di Çileya 2020î de ji mixataban pirsî; gelo ew piş-
tgiriyê didin mafê zarokên kurd ê bi zimanê xwe yê dayikê perwerde 
bibin an na? Divê were zanîn ku piştgiriya ji bo perwerdeya bi zi-
manê dayikê mîna sala 2010an di vê heyamê de jî di asta sedî 40 de 
dimîne. Rêjeya ku dibêjin ew di vê mijarê de “eleqedar nabin” di her 
du serdeman de nêzî sedî 16 e. Yanî di maweya 10 salan de têkildarî 
perwerdeya bi zimanê dayikê guhertineke civakî çênebûye. Nêzîkî 
sedî 40ê civaka Tirkiyeyê piştgiriya mafê kurdan dike ku bi zimanê 
xwe yê resen perwerde bibin, nêzîkî  sedî 16 dibêjin ew bê biryar in 
û sedî 40ê din jî li dijî wê ne (bnr. Grafîk 4).

Grafik 4: “Divê zarokên kurd ên li Tirkiyeyê bikarin bi zimanê dayikê 
perwerde bibin.” KONDA, 2010, 2019, 2020

Helbet, wekî tê texmînkirin, di sala 2020î de kesên ku xwe wek kurd 
didin nasandin ji wan piştgiriya ji bo mafê kurdan ê perwerdeya bi 
zimanê xwe yê dayikê pir zêde ye (sedî 75). Ji bo kesên ku xwe ji aliyê 
eknîk ve wek tirk didin nasandin jî rêjeya piştgiriya mafê perwerdeya 
bi zimanê dayikê derdora sedî 32 ye. Dema ku em lê dinêrin bê ka ev 
piştgirî ji hêla partiyan ve çawa tê dabeşkirin, tê dîtin ku piştgiriya 
herî bilind di nava wan kesan de ye ku dengê xwe dane HDPê (sedî 
95) û piştgiriya herî kêm jî di nava wan kesan de ye ku dengê xwe 
dane MHPê (sedî 21). Sedî 43yê hilbijêrên AKPê piştgiriyê didin mafê 
perwerdeya bi zimanê dayikê, lê sedî 36ê hilbijêrên CHPê piştgiriyê 
didin. (bnr. Tablo 2). 

Tablo 2: “Rêjeya piştgiriya ji bo perwerdeya bi zimanê dayikê di nava hil-
bijêrên partiyan de.” KONDA, Çile, 2020

Hêjayî bibîrxistinê ye ku sedî 40ê civakê piştgiriyê dide mafên çandî 
û heta di nava hilbijêrên MHPê de jî ku rêjeya herî kêm e, ev rêje sedî 
20 e. Her wiha em dikarin bibêjin ku ev piştgirî her tim ne ya heman 
kesan e, lê li gorî helwesta siyasî ya partiyan diguhere. Şîroveyên li 
ser mafên siyasî yên di beşa bê de, vê tesbîtê piştrast dikin. 

Partî Sede

HDP 95

AK Partî 43

CHP 36

IYI Partî 26

MHP 21

IV. Mafên Siyasî

Di nava 30 salên dawîn ên Tirkiyeyê de kurd bi partiyên xwe yên 
siyasî tev li jiyana siyasî dibin. Di heman demê de, ev partiyên ku 
di bin navên cuda de beşdarî siyasetê bûne, endamên wan bi destê 
dadgeriyê ji siyasetê dûr xistin û hatin girtin/destgîrkirin, mafên 
wan ên xwepêşandan/meşan hatin astengkirin, rastî gelek pratîkên 
cudaker/vederker hatin. Lê belê di dema dawîn de, ev şêweyê te-
pisandinê, bi rêya tayînkirina qeyûman veguherî pratîka dûrxisti-
na şaredarên hilbijartî ji erka wan. Ji 65 şaredariyên ku HDPê di 
Hilbijartinên Herêmî yên 31ê Adara 2019an de bi dest xistibûn, 6 
şaredaran mezbete nedanê û 48 heban jî qeyûm lê tayin kirin.8

Di anketa Îlona 2019an a KONDAyê de, sedî 63yê kesan dibêjin şaş 
e ku kesên hatine hilbijartin ji wezîfeyê bêne dûrxistin, bi tenê sedî 
20 vê yekê erê dike. Dema ku mirov li rêjeya dengan a partiyan di-
nihêre, tê dîtin ku yên herî zêde erê hilbijêrên MHPê ne (sedî 30), yên 
ku dengê xwe dane AKPê di rêza duyemîn de (sedî 29) û rêjeya herî 
kêm jî di nava hilbijêran de hilbijêrên CHPê ne (sedî 9). Dema ku em 
li nasnameya etnîk dinêrin jî, sedî 60ê kesên ku xwe wek tirk û sedî 
73yê kesên ku xwe wek kurd dibînin, dibêjin ku rêveberiya hilbijartî 
nikare ji erka xwe bê dûrxistin.

8 “HDP’nin 65 Belediyesinden 48’i Kayyumla, 6’sı Mazbata Verilmeyerek 
Gasbedildi”, Evrensel, 2020. https://www.evrensel.net/haber/415521/ 
hdpnin-65-belediyesinden-48i-kayyumla-6si-mazbata-verilmeyerek-gas-
behttps://www.evrensel.net/haber/415521/hdpnin-65-belediyesin-
den-48i-kayyumla-6si-mazbata-verilmeyerek-gasbedildidildi. Dîroka dest-
pêgihîştinê: 9ê Sibatê, 2022. 

Grafik 5:“Ne demokratîk e ku mirovên ji aliyê welatiyan ve hatine 
hilbijartin ji erka xwe bên dûrxistin.” KONDA, Îlon, 2019

Lê belê ev faktor dema ku wek “Tayînkirina qeyûman li şûna şare-
darên hilbijartî li bajarên wekî Amed, Wan û Colemêrgê” tê pirsin, 
rewş diguhere. Sedî 18 dibêjin ku teqez nikarin qeyûman tayîn bikin 
û sedî 38 dibêjin ku ev kiryareke rast e. Kesên ku dengê xwe dane 
HDPê  di nav wan de sedî 10, kesên ku deng dane CHPê di nav wan 
de sedî 14, kesên ku deng dane IYI Partiyê di nav wan de sedî 37, , 
kesên ku deng dane AKPê  di nav wan de sedî 62, , kesên ku deng 
dane MHPê di nav wan de sedî 66. (bnr. Grafîk 6).

Grafik 6:“Şaredarên hilbijartî yên bajarên wekî Amedê dikarin bi qeyûman 
werin guhartin.” KONDA, Mijdar, 2019
 

Ev xal, bi taybetî, nîşan dide bê ka di pirsgirêka bingehîn a demok-
rasiya Tirkiyeyê de pirsgirêka kurd çawa bûye girêhişkek. Rayeke 
giştî ku dibêje kesên hilbijartî nikarin ji erkên xwe bên dûrxistin, bi 
rêjeyên zêdetir piştgiriyê dide fikra heke ew kesên hilbijartî kurd bin, 
ew dikarin ji erkên xwe werin dûrxistin. Ev rewş rasterast girêdayî 
wê yekê ye ku siyaseta kurdan xeyrî meşrû tê dîtin û her wiha, siya-
setmedar jî vê pirsê di nav çarçoveya “pirsgirêkeke terorê” de bi cih 
dikin. Lê belê ji bo hin koman rawestandina demokrasiyê rê li ber wê 
yekê jî vedike ku wexta ku pêwîstî pê bê dîtin ew dikare ji bo komên 
din jî were rawestandin û wisa dike ku, wekî me li jor jî behs kiribû, 
Tirkiye jî, çawa ku pendolek di navbera du xalan de here û were, 
wisa di navbera demokrasî û otorîterbûnê de here û were. 

Teqez şaş e

Nîveka Tirki-
yeyê

IYI Partî

Şaş e Ne rast e ne şaş e Rast e Teqez rast e

V. Siyaseta Derveyî û Siyaseta der heqê Kurdan de

Pirsgirêka kurd yek ji fakterên herî girîng e ku hema hema di her 
heyamê de n tenê teşe daye siyaseta Tirkiyeyê ya navxweyî lê belê 
daye siyaseta wê ya derveyî jî. Mîna ku em di beşên din ên vê raportê 
de jî nîqaş dikin, pirsgirêka kurd têkildarî tirsa parçebûnê ye. Tevî 
vê yekê jî, piştî serhildanên ku bi navê “Bihara Ereban” tên zanîn û 
piştî Şerê Navxweyî yê Sûriyeyê, aliyê dersînorî yê pirsgirêka kurd a 
Tirkiyeyê ji hêla taybetmendî û mezinahiya xwe ve tûşî veguherînekê 
bûye û tirsa parçebûnê ji nû ve û bi awayekî gelekî bihêztir gur bûye. 
Bi hemleyên siyaseta derveyî yên ku layê navdewletî yê pirsgirêka 
kurd ji xwe re dikin armanc, pêkan bûye ku koalîsyona kevneperest 
û neteweperest a ku piştî 2015an hate avakirin ji xwe re zemîna 
bingehîn a meşrûiyetê ava bike û piştgiriyê ji nav dewletê bistîne. 
Bi rastî jî, tevî ku piştevaniya ji bo siyaseta derveyî ya Koalîsyona 
Cumhurê kêm e jî, der barê gavên siyaseta derwelatî ya vê koalîs-
yonê de hema hema lihevkirineke neteweyî heye û dema ku behs tê 
ser vê polîtîkayê, cudahiyên di navbera partiya desthilatdar û par-
tiyên mixalefetê nayên ber çav. 

Wekî ku grafîka ku me li jêr bi xebatên KONDAyê yên Îlona 2019an 
amade kiriye, di wê de jî tê nîşandan bi tenê bi qasî %19 piştgiriyê 
didin polîtîkaya Tirkiyeyê ya Sûriyeyê û %66 jî li hemberî van polîtî-
kayan in. Bi ser de jî, bi awayekî gelek ecêb piştgiriya ji bo polîtîkaya 
der heqê Sûriyeyê de di nav hilbijêrên AKPyê de jî pir kêm e. Bi tenê 
%36ê hilbijêrên AKPyê û %29ê hilbijêrên MHPyê piştgiriyê didin vê 
polîtîkayê. Hilbijêrên CHPyê, IYI Partiyê û HDPyê li hemberî vê polîtî-
kayê gelekî gazindar û rexnedar in. 

Grafik 7: “Ez piştgiriyê didim polîtîkaya ku Tirkiye ya der heqê Sûriyeyê de 
dimeşîne.” KONDA, Îlon, 2019

Dîsa wekî ku di Grafîka 8an de tê dîtin, der barê polîtîkaya derveyî 
ya vê hikûmetê de nîveka Tirkiyeyê gelek nêzîkê nîveka MHPyê ye.

Grafik 8:  “Polîtîkaya Sûriyeyê – Nîveka Tirkiyeyê û MHP.” KONDA, Mîjdar, 
2019 

Lê belê wexta ku ev pirs wekî “Divê neyê hiştin ku kurd li Sûriyeyê 
dewletekê ava bikin?” tê pirsîn, hilbijêrên HDPyê ne tê de, hilbijêrên 
hemû partiyan bi awayekî gelek zêde piştgiriyê didin vê gotinê (bnr. 
Grafîk 9). Di nav nîveka giştî de bi tenê %24ê agahîderan dibêjin ku 
ev gotin şaş e. Ji sedî 64ê wan dibêjin ku ew vê gotinê dipejirînin. Di 
nav hilbijêrên MHP û IYI Partiyê de ev rêje derdora sedî 75 e, di nav 
hilbijêrên AK Partî û CHPyê de jî teqrîben sedî 66 e. Heçî hilbijêrên 
HDPyê ne, nêzîkbûneke bi tevahî berevajî vê yekê nîşan didin û sedî 
75ê wan dibêjin ev gotin şaş e. Bi gotineke din, cemserbendbûna 
berbiçav a li ser pirsgirêka kurd ya di navbera hilbijêrên HDPyê û 
hilbijêrên partiyên din de li ser behsa hebûna kurdan a li Sûriyeyê 
didome. Lihevkirina nîsbî ya di navbera partiyên mixalefetê ya hem li 
ser şuxilandina rêya gotûbêjkirinê hem jî li ser mafên çandî û civakî 
û lihevnêzîkbûna nav-hilbijêrî, dema ku îhtimala avabûna dewleteke 
kurdan a li Sûriyeyê û bersiva Tirkiyeyê ya li hember vê yekê dibe 
mijara behsê, bi temamî ji holê radibe.

Grafik 9: “Divê neyê hiştin ku kurd li Sûriyeyê dewletekê ava bikin.” 
KONDA, Mijdar, 2019

VI. Nêrînên Çareseriyê li Pirsgirêka Kurd û Rojeva 
Gotûbêjkirinê 

Çawa ku mînakên ji tevahiya dinyayê jî nîşanî me didin, bi tenê rê-
yek an jî formûleke çareserkirina/veguherandina pevçûnan nîn e. 
Her welat divê dînamîkên xwe pak analîz bike û li gorî pêdiviyên 
welatiyên xwe û pêdiviyên hawirdora heyî ji xwe re nexşerêyekê xêz 
bike. Lê belê wexta ku ew vê yekê dike, ew mecbûr e ji wan tecrube-
yan jî kelkê wergire ku di pêvajoyên çareserkirina pevçûnên etnîkî 
de hatine bidestxistin.

Heta niha gelek pevçûnên etnîkî yên li tevahiya dinyayê bi rêya axaf-
tinên di navbera saziyên dewletan û rêkxistinên çêkdar de, yanê 
bi rêya gotûbêjkirinê hatine çareserkirin. Di navbera salên 1940 
û 1992yan de rêjeya biencamkirina şerên navxweyî bi rêbaza go-
tûbêjkirinê sedî 62 ye.9 Ev rêje di heyama piştî Şerê Sar de bêhtir 
zêde bûye û birrek pevçûnên çekdarî yên li erdnîgariyeke mezin ku 
ji Guatemalayê bigire heta Endonezyayê vedigire, bi rêya gotûbêjki-
rinên berfireh bi dawî bûne.10 Em dikarin pêvajoya li Tirkiyeyê ya di 
navbera salên 2009-2011an û 2013-2015an wekî heyama “pêş-mi-
zakere”yê ni nav bikin. Ev pêvajo, pêş-hevdîtinên serok û serkêşên 
aliyên pêvçûnê ne ku berî ku ew bi rêya diyalogên aştiyane xalên 
girîng ên pirsgirêka kurd gotûbêj bikin, pêk tên.

Rêbaza gotûbêjkirinê ango mizakereyê ji hêla gelek komên civakî ve 
wek pêvajoyeke wisa tê dîtin ku tê de aliyên çekdar ên ku di heyama 
pevçûnê de wek dijmin hatine nîşandan, careke din tên meşrûkirin 
û ji ber vê yekê jî ev rêbaz ji hêla van komên gotî ve nayê qebûlkirin. 
Lewma, divê serkirdeyên peywendîdar berî û di dema gotûbêjan de 
hewl bidin ku civak vê diyaloga di navbera wan de qebûl bike. Di vî 
warî de li Tirkiyeyê girîng e ku mirov li axaftina serkirdeyan û her 

9 Walter, Barbara F., Committing to Peace: The Successful Settlement of 
Civil Wars, Princeton University Press, Princeton, 2002. 

10 Quinn, Jason, Madhav Joshi û Erik Melander, “One Dyadic Peace Leads 
to Another? Conflict Systems, Terminations, and Net Reduction in Fighting 
Groups”, International Studies Quarterly, 63(4), 2019: 863-875. 



35NÊRÎNEKE CIVAKÎ LI PIRSGIRÊKA KURD(2010-2022)

wiha li çawaniya helwesta li hemberî aktorên qanûnî binihêre ku ji 
bo berdewamkirina têkiliyên bi komên dijmin re dixebitin, û diyar 
bike bê ka kîjan aliyên civakî li dijî vê pêvajoyê ne.

Pêvajoya Aştiyê ya ku di sala 2011an de sekinîbû, di Rêbendana 
2013an de careke din geş bû. Dema ku em li vê pêvajoyê dinêrin ku 
bibînin bê ka ji hêla civakê ve ew çawa hatiye pêşwazîkirin, em dibî-
nin ku rêjeyeke cidî ya erêkirinê derketiye holê. Bo nimûne, di Adara 
2013an de ji agahîderan hatiye pirsîn ka ew hevdîtina di navbera 
parlamenterên BDPyê û Ocelan de çawa dinirxînin. Tevî ku pêvajo di 
Adara 2013an de piştî rawestîna bi qasî du salan ji nû ve dest pê ki-
ribe jî, hê sedî 45ê beşdaran bi çavekî erênî li van civînan dinihêrin. 
Lê belê ev rêjeya piştgiriyê li ba kesên ku nasnameya xwe ya etnîkî 
wek tirk pênase dikin dadikeve % 37,54an. Bi heman awayî, dema 
ku em li bersivên ku ji bo pirsa “Bi ya we, însiyatîfa aştiyê ya dawî 
ya hikûmetê dê pirsgirêka kurd çareser bike gelo?” hatine dinihêrin, 
sedî 34,47ê beşdaran bersiva “ew ê çareser bike” yan jî “ew ê teqez 
çareser bike” didin (sedî 47,25ê wan bawer nake ku çareser bibe), ev 
rêje jî dadikeve sedî 29,54an. 

Dema ku em li gorî hilbijêrên partiyan li heman pirsê bikolin, em 
dikarin bibêjin ku piraniya hilbijêrên AK Partiyê bi pêvajoyê bawer 
in (nêzîkî nîvê beşdarên ji nav hilbijêrên AK Partiyê) û faktora sereke 
ya di vê yekê de karîger e ew e ku hikûmeta AK Partiyê aktorê sereke 
ye ku Pêvajoya Aştiyê bi rê ve dibe. Lê di heman pirsê de em dibînin 
ku piraniya beşdarên CHPyê gotine “çareser nabe” û ev xet hema 
hema nêzî xeta hilbijêrên MHPyê ye. Di her du pirsan de jî çavdêri-
yeke girîng ew e ku ciwan li hemberî vê yekê derdikevin. Ciwan di 
her du pirsan de jî, bi awayekî ku îstatîstîken girîng û watedar e, ji 
komên temenmezintir zêdetir helwesteke neyînî nîşan didin. Îdiaya 
ku ciwan bi qiyasa nifşên berê bi awayekî cudatir nêzikî bûyerên 
civakî dibin, ku gelek caran tê bilêvkirin, wek tezeke ku divê were 
safîkirin derdikeve li pêşberî me. Wisa xuya ye ku, berevajî her wekî 
ku tê çaverêkirin û angaştkirin, ciwan li hemberî pirsgirêka kurd ne 
xwedî helwesteke pir cuda û demokratîk in.

Grafik 10: “Gelo bi ya we, ‘Divê di pirsgirêka kurd de aliyên pêvajoyê vegerin 
maseya mizakereyê’ îfadeyeke rast e yan ne şaş e?” Belavbûna Encaman li 
gorî Hilbijêran, KONDA, Gulan, 2016

Di Berfanbara 2016an de ku li Tirkiyeyê maseya aştiyê bi temamî 
hat rakirin û gelek krîz hatin tecrubekirin; ji beşdaran ev pirs 
hate kirin, “Li gorî we ji bo çareseriya pirsgirêka kurd divê çi bê 
kirin?”. Çawa ku me di analîza berê de jî diyar kiribû (bnr.: Grafîk 
11), nêzîkî sêyeka beşdaran bersiva vê pirsê wiha daye: “Divê em bi 
mixatabên pirsê re rûnin û li hev bikin.” Tevî hemû bûyerên neyînî 
yên ku piştî 2015an di nav salekê de li Tirkiyeyê qewimîn hebû-
na qismeke bi qasî %33yan ku dibêje aştî divê bi rêya axaftina bi 
mixataban re û bi rêya lihevkirina aliyan were çareserkirin, ev yek 
nîşanî me dide ku komeke bi qederê %30-40, çawa ku me di beşên 
din ên vê raportê de jî binî xêz kiriye, bêyî ku bi konjonktur an jî 
îqlîma siyasî ve girêdayî bin, piştgiriyê didin bidestxistina mafên 
siyasî/çandî; û eger lihevkirinek di nav partiyan de pêk were, pişt-
giriyeke raya giştî ya girîng dê were bidestxistin. 

Grafik 12:  “Bi ya we, ji bo çareseriya pirsgirêka kurd divê çi were kirin?” 
Belavkirina encaman a li gorî Hilbijêrên Partiyan, KONDA, Berfanbara 
2016an

Grafik 11:  “Divê em bi 
mixatabên pirsê re li dor ma-
seyekê rûnin û li hev bikin.” 
KONDA
Berfanbar, 2016

Encam û Nirxandin

Wekî ku me di beşa “Destpêkê” de jî diyar kiriye, Pêvajoya Aştiyê ya 
di pirsgirêka kurd de ku yek ji pirsgirêkên herî girîng e ku bandorê 
li siyaseta navxweyî û derveyî ya Tirkiyeyê dike, her çi qas di sala 
2015an de mizakereyên di navbera saziyên dewleta Tirkiyeyê û rêve-
berên PKKyê de bi dawî bûbin jî û heyama pêvçûnan ji nû ve dest pê 
kiribe jî, ev yek di nav civaka Tirkiyeyê de hê jî mijareke girîng e. Di 
qada siyasî de, gelek mijarên ku car caran ji aliyê aktorên siyasî ve 
di bin sernavên wekî “lihevhelalbûn û lihevhatin”, “nakokiyên dersî-
norî” û “pêwîstiya nivîsandina makezagoneke nû” tên nîqaşkirin, di 
dawiya dawî de ji nêz ve bi aliyên çaresernebûyî yên pirsgirêka kurd 
re têkildar in.

Di vê xebata xwe de hewla me ew bû ku em, bi gelemperî, gavên ku di 
çarçoveya Pêvajoya Aştiyê de hatine avêtin û warên ku tê de kêmasî 
çêbûne di tewerê “derfet-asteng”an de binirxînin. Wekî ku analîzên 
me jî nîşan didin, di demên herî dijwar û zextbar de jî ji bo rojeva 
aştiyê û mafên siyasî yên bingehîn piştevanî tu carî kêm nebûye. Ji 
ber ku analîzên me jî nîşan didin, di serdemên herî sext û zextbar ên 
Tirkiyeyê de jî piştgiriya ji bo rojeva aştiyê û mafên bingehîn ên siyasî 
ji sedî 30î kêm nebûye. Wekî din, hema hema di her serdemê de, di vê 
behsê de blokeke bi qederê sedî 20î heye ku xwe wekî di qada gewr de 
ye pênase dike. Lê belê, mixabin nasnameya etnîkî û tercîhên siyasî 
hem di pênasekirina pirsgirêkê de ku ev 40 sal in didome, hem jî di 
ya hawirdora pevçûnê de û hem jî di warê pêşniyarên çareseriyê de 
diyarkerên sereke ne. Her çend pênasekirina çavkaniya pirsgirêkê bi 
tenê wek paşvemayîna aborî ku di salên 1980 û 1990î de fikreke zal 
bû ku di rabirdûyê de mabe jî, di salên 2000î de “tirsa parçebûnê” 
wekî astengeke mezin li pêşiya me ye. Dema ku çareseriya pirsgirêka 
kurd di warê siyasî de di navbera tewerê demokrasî - ewlehîzekirinê 
de diçe û tê, bi taybetî kesên ku xwe wek tirk û kurd pênase dikin, li 
gorî polîtîkayên ku tên meşandin, mesafeya di navbera wan de dikare 
kurttir an jî dirêjtir bibe. Bo nimûne, aşkira ye ku pêvajoya aştiyê ji 
bo pênasekirina pirsgirêka kurd û qebûlkirina mafên siyasî û çandî 
yên kurdan nêzîkbûneke civakî pêk aniye. 

Lê wexta ku em ji hêleke erênî ve lê dinêrin, komên ku piştgiriyê di-
din çareseriya aştiyane ya pirsgirêka kurd, hem di pêvajoya aştiyê de 
hem jî piştî wê, li gorî polîtîkayên partiyên xwe tev digerin. Ev yek dibe 
ku bi me nîşan bide ku eger di helwesta serkirdeyan de nermbûnek 
çêbe, ew dê ji hêla civakê ve jî bê bersiv neyê hiştin. Aliyê neyînî yê vê 
rewşê ew e ku zimanê cudakarî, yadinkirin û tundiyê ku di siyasetê 
de tê bikaranîn dê civakê ji îradeya çareserkirina vê pirsgirêkê dûr 
bixe. Bi gotineke din, nîqaşkirina vê pirsgirêkê bi vegotin û helwestên 
ku lihevhatin jî di nav de ye û çareserkirina wê ya bi lihevkirineke 
di navbera partiyan de, dikare pêşengtiya rojeveke mizakereyê bike 
ku piraniya civakê piştgiriyê didê (an jî qet nebe îtiraz nake). Her 
wiha, pêkanîna vê yekê ya di wan qonaxan de ku pirsgirêka kurd wek 
pirsgirêkeke bi talûke û dijwar nayê dîtin, gelek zêdetir mimkin e ji 
demên ku fikar û tirs xwe didin rû.
 
Xaleke din a girîng a di warê ayidiyeta partiyan de jî amûrkirina “tak-
tîkî” ya pirsgirêka kurd ye ku ji ber axaftin û helwestên serkirdeyên 
partiyan derdikeve holê. Her çend ew ji bo ferdên civaka Tirkiyeyê mi-
jareke man û nemanê ye û nikare ji bo berjewendiyên siyasî were bi-
karanîn jî, analîz nîşan didin ku hilbijêr bi piranî helwesta xwe ya der 
barê vê mijarê de wek berevajiyê siyaseta partiya ku ew wekî rikber 
û dijberê xwe pênase dikin, diyar dikin. Pêvajoya ku me analîz kir, 
encamên ku tê de bi zelalî tên dîtin ev in: Piraniya hilbijêrên HDPyê 
her tim dixwazin pirsgirêk bi rêbazên aştiyane were çareserkirin, lê 
belê helwesta hilbijêrên AK Partiyê li gorî siyaseta partiyê teşe digire 
û alîgirên MHPyê li dijî Pêvajoya Aştiyê ne. Di vî warî de divê bê zanîn 
ku helwesta hilbijêrên CHPyê di pêvajoyên mihtemel ên aştiyê de di-
kare diyarker be. Hilbijêrên CHPyê di piştgirîdayîna ji bo çareseriyên 
ewlekarî-navend de ne yekgirtî ne û ev yek jî nîşan dide ku ev kom 
dê der barê Pêvajoya Aştiyê de ji ya ku tê texmînkirin hêsantir were 
îqnakirin, lê hewce ye ku ew der heqê mafên demokratîk de bêhtir 
agahdar bibin û ji bo piştgirîkirina wan xebat bên meşandin. Her 
wiha, ji heman hêlê ve, eger vegotina der heqê pirsgirêka kurd de ji 
layê mafên demokratîk ve were avakirin, ev yek dikare deriyekî ji bo 
nîqaşên civakî yên di vî warî de veke. 

Pêvajoyên aştiyê dikarin qonaxên cihêreng ên ku hêdî ne, disekinin, 
li paş vedigerin û ji nû ve dest pê dikin, di nav xwe de bihewînin. Ji 
vî aliyî ve divê neyê jibîrkirin ku di çareseriya pirsgirêka kurd de ro-
jekê dîsan gavên aştiyê dikarin bên avêtin. Di lêkolîna xwe ya Sibata 
2022yan de KONDAyê ji beşdaran pirsiye: “Kîjan sazî dê tevkariyê 
li çareseriya pirsgirêka kurd bikin”. Wekî ku di Grafîk 13ê de jî tê 
nîşandan, di vê mijarê de Serokkomarî hê jî wek aktorê herî girîng 
(sedî 45ê beşdaran) tê dîtin. Lê belê saziya duyemîn a girîng dîsan jî 
Meclisa Tirkiyeyê ye. Qismeke girîng (sedî 38ê beşdaran) heye ku di 
wê baweriyê de ne ku komîsyoneke ku li meclisê bê avakirin, dê tev-
kariyeke erênî bide Pêvajoya Aştiyê. 

Grafik 13: “Kî dikare tavkariyê li çareseriya pirsgirêka kurd bike?” KONDA, 
Sibat, 2022

Dema ku em vê tabloyê bi pey hilbijêrên partiyan analîz bikin, wê-
neyê jêrîn derdikeve holê. Berevajî helwesta komên civakî yên ku bi 
piranî ji hilbijêrên AK Partî û MHPyê pêk hatine ku ji bo çareserkirina 
vê pirsgirêkê îşaret bi Serokomariyê dikin, qismeke mezin a partiyên 
mixalefetê wek tercîha yekem wisa dihizirin ku komîsyoneke ku li 
Meclisa Mezin a Tirkiyeyê bê avakirin dê ji bo aştiyê bibe alîkar. Li 
gorî xwendin û nirxandineke xweşbîn, heke em vê yekê bifikirin ku 
komîsyon bijardeya duyem a hilbijêrên MHPyê ye ku şîrikê desthilatê 
ye û ya hilbijêrên AK Partiyê ye jî û sêyeka wan piştgiriya wê dikin, 
mirov dikare bibêje ku helwesteke lihevhatinê ya ji bo avakirina aş-
tiyê hîn jî di nav civakê de bê bersiv nîn e.

TABLO 2: “Kî dikare tevkariyê li çareseriya pirsgirêka kurd bike?” Belavbûna 
Encaman li gorî Hilbijêrên Partiyan, KONDA, Sibat, 2022

bike? A

K
 P

ar
tî

C
H

P

M
H

P

H
D

P

İy
i 

Pa
rt

î

Pa
rt

iy
ên

 
di

n 
   

   
 

B
êb

ir
ya

r 

R
ay

 N
ad

e

B
i 

T
ev

ah
î

Serokkomarî %61 %38 %50 %30 %39 %26 %50 %38 %45

Saziyên civa-
ka sîvîl %10 %28 %16 %27 %26 %23 %19 %15 %19

Partiyên 
siyasî %21 %34 %30 %42 %34 %28 %26 %20 %28

Cimaetên 
îslamî û rûs-
piyên civakê %10 %4 %12 %6 %3 %7 %8 %5 %7

Diyanet %10 %4 %9 %4 %2 %5 %6 %4 %6

Yekîtiya Ba-
royan %2 %9 %1 %5 %3 %4 %4 %3 %4

Komîsyoneke 
ku li Meclisa 
Mezin a Tirki-
yeyê (TBMM) 
were avakirin

%29 %50 %37 %45 %44 %39 %36 %29 %38

Nûnerên 
siyasî yên 
Kurdan 

%10 %17 %10 %62 %12 %20 %16 %12 %17

Ne Tu Yek ji 
Van jî %18 %21 %20 %7 %25 %22 %21 %29 %21

Bê bersiv e %5 %3 %6 %2 %4 %3 %6 %7 %5

Di gel van hemû çavdêriyan jî, hêjayî gotinê ye ku xebatên aştiyê 
jî divê bi “bihêvîbûneke hişyar” bên kirin. Nakokî çi qas dirêj bido-
me, seknên kesên ku piştgiriyê didin çareseriyên bi tundî jî ew qas 

dijwartir dibin û beşdarkirina wan kesan li xebatên aştiyê jî bi wê 
radeyê dijwartir dibe. Di vê pirsgirêkê de ku ev zêdeyî 40 salan e li 
Tirkiyeyê didome û bi hezaran kesan jiyana xwe ji dest daye, em 
dikarin behsa komeke kêm zêde sedî 55 bikin ku îqnakirina wan 
dijwar e. Ji ber ku piraniyeke mezin a vê komê ji wê koma civakî pêk 
tê ku endamên wê ji hêla etnîkî ve xwe wek tirk pênase dikin û wan 
bi awayekî dîrokî jî her tim elîta siyasî pêk aniye, lazim e em dijwari-
ya rewşa pêşberî xwe qebûl bikin. 

Ji vê hêlê ve, bi taybetî jî, divê xebat bên kirin ku ew tirsa parçebûnê 
ya welêt ya ku wek paranoyaya Peymana Sevrê jî tê zanîn ji holê were 
rakirin. Dîsan lazim e tirsên vê koma civakî were guhdarkirin, ji bo 
ku ew bi komên civakî yên cuda re werin ba hev, xebat bên kirin û 
ji bo qanîkirina wan girîng e ku zimanekî nû yê pênasekirinê were 
afirandin. Helbet aşkira ye ku di vê pêvajoyê de siyaseta derveyî ya 
Tirkiyeyê û geşedanên li Sûriyeyê meseleyê dijwartir dikin. Dibe ku 
yek ji xalên ku di pêvajoya aştiyê de çareserkirina wê herî dijwar 
e ev be ku pirsgirêka kurd niha xwediyê pîvaneke navneteweyî ye. 
Lêkolîna me nîşan dide ku her çend piraniya kesên li Tirkiyê li dijî si-
yaseta Sûriyê ne jî, ew ji hilbijêrên HDPyê pir cuda ne, nemaze dema 
ku mijar tê ser naskirina hebûna kurdan li Sûriyeyê. Di vî warî de, 
di asta civakî de nîqaşkirina aliyên cuda yên vê pirsgirêkê dê ji bo 
vekirina rêya li ber Pêvajoya Aştiyê sûdewar be. 

Pêwîst e bê qebûlkirin ku pirsgirêka kurd bi cemserbendbûna civakî 
ve ketiye nav hev. Her çend geşedanên erênî yên Pêvajoya Aştiyê 
li hin deveran berdewam bikin jî, bandora neyînî ya polarîzasyona 
siyasî ya li ser pênasekirina pirsgirêka kurd û diyarkirina rêbazên 
çareseriyê berdewam e û çaresernebûna pirsgirêka kurd jî ji siyase-
ta aloz re dibe palpişt. Tê dîtin ku di Pêvajoya Aştiyê de qebûlkirina 
cudahiyên civakî zêdetir bû û ev bandora erênî piştî bidawîbûna 
Pêvajoya Aştiyê jî berdewam dike. Lê feraseta der heqê cudakariya 
li hember kurdan de ku li Tirkiyeyê tê tecrubekirin, di bin bando-
ra rewşa siyasî ya heyî de ye. Di vê demê de nêrîna ku kurd xwedî 
mafên pêwîst ên hemwelatîbûneke wekhev in serdest e. Lê belê di 

behsa çareserkirina nakokiyan de nepejirandina pirsgirêkê di vekiri-
na rêyên diyalogê yên pêwîst ên çareseriyê de kêşeyan derdixe. Ji ber 
vê yekê jî, divê rê li ber vê yekê were vekirin ku pirsgirêkên kurdan 
ên ku bi taybetî di qada giştî de tên tecrubekirin, di hawirdoreke de-
mokratîk de werin nîqaşkirin. 
Ji vî aliyê ve, divê bê gotin ku nakokiya ku di lîteraturê de jê re “xe-
fika pevçûnê” (conflict trap) tê gotin, dibe sedema pirsgirêkên aborî 
yên demdirêj û pêvajoyên ku zirarê didin tevna civakî diafirîne. Em 
ji lêkolînên akademîk pê dizanin ku encameke girîng a pevçûnên ku 
bi mizakereyan bi dawî dibin demokrasî, aştî û refah e.11 Mixabin 
lêkolîna me nîşan dide ku bi taybetî baweriya nifşa ciwan a ji bo 
çareseriya pirsgirêka kurd lawaz e û piştgiriya wan a ji bo rê û rê-
bazên çareseriya demokratîk kêm e. Sedema vê yekê dibe ku ew be 
ku ciwan tu carî di hawirdoreke bi rastî aştiyane de nejiyane. Di vî 
warî de divê em lezgînî û girîngiya pêşxistina lêkolînên bi taybetî ji 
bo ciwanan bînin ziman. Her wekî ku me li jor jî destnîşan kir, di wê 
çarçoveya xebatan de ku bi ciwanan re tê kirin, axaftina li ser tirs, 
bendewarî û xewnên wan dikare alîkariya wê yekê bike ku ciwan 
guh bidin dengên cihê. Di vî warî de rola rêber û serkirdeyan girîng 
e. Divê ji nifşên nû re were ravekirin ku herî zêde ew ê ji feydeyên 
hawirdora aştiyê yên mîna aramî, ewlekarî, azadî û derfetên aborî 
sûdê wergirin. Dema ku em aliyê navneteweyî û dersînorî yê pirs-
girêka kurd bidin ber çav, divê em bi bîr bixin ku dahat û feydeya 
aborî ya rewşa aştiyê dê zêdetir bibe. Ev yek dikare bê kirin ku pê-
vajoyên ku niha wekî tehdît têne dîtin bi nêrîneke ji perspektîfên 
cuda ve wekî derfet bêne dîtin. Karsazên ciwan dikarin werin îqnaki-
rin ku pêkan e ew bikarin li Sûriye û Îraqê verberanînên girîng bikin 
û di erdnîgariya Rojhilata Navîn de ku dê di veguherînekê re derbas 
bibe rola hêmaneke serdest bi cih bînin. Eger ev yek neyê kirin, 
hawirdora pevçûnan dê herî zêde siberoja nifşên nû kambax bike.

11 Gurses, Mehmet ve T. David Mason, “Democracy out of Anarchy: The 
Prospects for Post-Civil War Democracy”, Social Science Quarterly, 89(2), 
: 315-336; Hartzell, Caroline ve Mathew Hoddie,. Power Sharing and Democ-
racy in Post-Civil War States: The Art of the Possible, New York: Cambridge 
University Press, 2020.

